
[image: Tane e te vaine e tutu aere ra i Roma, Itaria]
Tutu aere i tera are e i tera are i Itaria






Au Akatutuanga




TE PUNANGA TIAKI 




[image: Te Punanga Tiaki Nu. 4 2017 | Eaa to te Pipiria Manako no te Ora e te Mate?]


Uianga: E tuanga ainei te mate no to te Atua anoano?

Irava: Apo. 21:4

Puka Oronga: Te akamārama nei teia Punanga Tiaki i ta te Pipiria e akakite maira no runga i te oraanga e te mate.







APII ATU I TE TUATUA MOU KI TE TANGATA




[image: Tetai Pipiria]


Uianga: Eaa ra te tumu i maata ai te mamae?

Irava: 1 Ioa. 5:19

Te Tika:  Ko te Tiaporo ko Satani te tutara o teianei ao.







EAA TE RAVEIA ANA I KO I TETAI APII PIPIRIA?




[image: Eaa te Raveia Ana i ko i Tetai Apii Pipiria? Vitio]


Puka Oronga: Te oronga nei te Au Kite o Iehova i te au apii Pipiria kare tutaki, te ka pau i te au uianga mei te: Eaa ra te tumu i maata ai te mamae? Akapeea te ngutuare tangata e mataora ai? Ka akamārama mai teia vitio e akapeea ana me rave i ta matou au apii Pipiria. [Akatangi i te vitio Eaa te Raveia Ana i ko i Tetai Apii Pipiria?] Ka tau kia taangaanga i teia puka no ta tatou uriurianga. [Akaari i tetai puka apii a tatou, e me ka rauka, akatutu mai tetai apii Pipiria.]







TATA I TAAU AU AKATUTUANGA


Taangaanga i te au akaraanga i runga ei tata i taau au akatutuanga








Tiurai 3-9

EZEKIELA 11-14





	  Imene 52 e te Pure



	  Turou Atu i te Katoatoa (3 mini.)










AU MEA UMERE I ROTO I TE PIPIRIA


	  “E Ngakau Marū Ainei Toou?”: (10 mini.)

	Eze. 11:17, 18—Taputou Iehova kia akamou akaou te akamori mou (w07 7/1 11 ¶4)



	Eze. 11:19—Ka rauka ia Iehova te oronga mai te ngakau marū i te ariu ki tana aratakianga (w16.05 17 ¶9)



	Eze. 11:20—Inangaro Iehova ia tatou kia taangaanga i ta tatou e apii ra







	  Kimi i te Mārama o te Tuatua Mou: (8 mini.)

	Eze. 12:26-28—Eaa te apainga ta teia au irava e tuku maira na te au tavini o Iehova? (w07 7/1 13 ¶8)



	Eze. 14:13, 14—Eaa te apiianga tei mou mai ia tatou no runga i teia au tangata tei taikuia mai? (w16.05 30 ¶13; w07 7/1 13 ¶9)



	Eaa ta te tatau Pipiria o teia epetoma e apii maira ia koe no runga ia Iehova?



	Eaa te au manako maata no te tatau Pipiria no teia epetoma taau i kite mai?







	  Tatau Pipiria: (4 mini.) Eze. 12:1-10










RAVE MAROIROI I TE ANGAANGA OROMETUA


	  Akapapa i te au Akatutuanga no Teia Marama: (15 mini.) Uriurianga no runga i te “Au Akatutuanga.” Akatangi te au vitio no te akatutuanga tataki tai, uriuri i te au manako maata.










ORAANGA KERITITIANO


	  Imene 154



	  Au Anoano Putuputuanga: (15 mini.) Me ka anoanoia, uriuri i te apiianga tei mou mai i roto i te Yearbook. (yb17-E 41-43)



	  Apii Pipiria a te Putuputuanga: (30 mini.) cl pene 10 ¶18-21, pia i te kapi 106



	  Akamanako i Tei Uriuriia, e to te Epetoma ka Aru Mai (3 mini.)



	  Imene 43 e te Pure














AU MEA UMERE I ROTO I TE PIPIRIA | EZEKIELA 11-14

E Ngakau Marū Ainei Toou?







[image: Nga tokorua akaipoipo e aru ra i te au kaveinga a te Atua no runga i te tamataora, kakau e te akamanea, aroa e te akakore ara]


Eaa ta Iehova aratakianga?

11:19

	Tamataora



	Kakau e te Akamanea



	Aroa e te Akakore atu i te apa





Ka akapeea au me aru i ta Iehova aratakianga ma te ngakau katoa?

11:20

	Tamataora



	Kakau e te Akamanea



	Aroa e te Akakore atu i te apa












Tiurai 10-1 6

EZEKIELA 15-17





	  Imene 11 e te Pure



	  Turou Atu i te Katoatoa (3 mini.)










AU MEA UMERE I ROTO I TE PIPIRIA


	  “E Akatupu Ana Rai Koe i Taau i Tia?”: (10 mini.)

	Eze. 17:1-4—Kua tuku Babulonia ia Zedekia ei mono i te Ariki ko Iehoiakina (w07 7/1 12 ¶6)



	Eze. 17:7, 15—Kua aati a Zedekia i tana i tia e kua pati aia i te tauturu a Aiphiti (w07 7/1 12 ¶6)



	Eze. 17:18, 19—Kua tapapa rai Iehova ia Zedekia kia akatupu i tana i tia (w12 10/15 30 ¶11; w88 9/15 17 ¶8)







	  Kimi i te Mārama o te Tuatua Mou: (8 mini.)

	Eze. 16:60—Eaa ra te “koreromotu mutu kore” e koai ma to roto? (w88 9/15 17 ¶7)



	Eze. 17:22, 23—Koai te “rara ou” ta Iehova i akakite e ka tanu aia? (w07 7/1 12 ¶6)



	Eaa ta te tatau Pipiria o teia epetoma e apii maira ia koe no runga ia Iehova?



	Eaa te au manako maata no te tatau Pipiria no teia epetoma taau i kite mai?







	  Tatau Pipiria: (4 mini.) Eze. 16:28-42










RAVE MAROIROI I TE ANGAANGA OROMETUA


	  Atoroanga Mua: (2 mini.) wp17.4 kapi mua—Akanoo no te oki akaou i te uriuri.



	  Atoro Akaou: (4 mini.) wp17.4 kapi mua—Akakite no runga i te vitio Eaa te Tumu ka Apii ei i te Pipiria? e oti uriuri, eiaa ra e akatangi i te vitio.



	  Apii Pipiria: (6 mini.) fg apii 11 ¶1-2—Pati i tera tangata kia aere mai ki te uipaanga.










ORAANGA KERITITIANO


	  Imene 36



	  Akatupu i Taau Koreromotu Akaipoipo Noatu Toou Mareka Kore i Toou Akaipoipo: (10 mini.) Akoanga na tetai tangata pakari, akatumuia ki runga i te Awake! o Mati 2014 kapi 14-15.



	  Kia Riro ei oa no Iehova—Akakite i te Tika: (5 mini.) Akatangi i te vitio Kia Riro ei oa no Iehova—Akakite i te Tika. E oti, pati tetai au tamariki ki runga i te paata, ui kia ratou i tetai au uianga no runga i te vitio.



	  Apii Pipiria a te Putuputuanga: (30 mini.) cl pene 11 ¶1- 8, tuanga 2



	  Akamanako i Tei Uriuriia, e to te Epetoma ka Aru Mai (3 mini.)



	  Imene 137 e te Pure














AU MEA UMERE I ROTO I TE PIPIRIA | EZEKIELA 15-17

E Akatupu Ana Rai Koe i Taau i Tia?





17:18, 19

	

[image: Ariki ko Zedekia]


Eaa te tia ta te Ariki ko Zedekia i aati?

Eaa tei tupu no tei aati aia i tana i tia?



	

[image: Tetai tangata e akamanako ra i te au mea ka tupu me aati aia i tana i tia]


Eaa te au taputou e te au koreromotu taku i rave?

Eaa te au mea ka tupu me aati au i taku au taputou e te koreromotu?












Tiurai 17-23

EZEKIELA 18-20





	  Imene 21 e te Pure



	  Turou Atu i te Katoatoa (3 mini.)










AU MEA UMERE I ROTO I TE PIPIRIA


	  “Me Akakore Iehova i te Ara, ka Akangaropoina Ainei Aia i te Reira?”: (10 mini.)

	Eze. 18:19, 20—Ka akapapu Iehova e tei runga i te tangata tatakitai te apainga no tana uaorai i rave (w12-E 7/1 18 ¶2)



	Eze. 18:21, 22—Kua papa ua Iehova i te akakore i te ara a te aronga tei tataraara e kare rava aia e akamaara akaou i ta ratou ara (w12-E 7/1 18 ¶3-7)



	Eze. 18:23, 32—Ka takore Iehova i te aronga rave kino me kare rai ratou e akarongo (w08-E 4/1 8 ¶4; w06 12/1 27 ¶11)







	  Kimi i te Mārama o te Tuatua Mou: (8 mini.)

	Eze. 18:29—Eaa te tumu i tarevake ei te aerenga manako o to Iseraela no runga ia Iehova, ka akapeea tatou te kopae anga i te reira? (w13 8/15 11 ¶9)



	Eze. 20:49—No teea te tangata i manako ei e e “maseli [koia oki e piri ta Ezekiela] e tuatua nei,” e eaa te akamatakiteanga ta teia e oronga maira no tatou? (w07 7/1 14 ¶3)



	Eaa ta te tatau Pipiria o teia epetoma e apii maira ia koe no runga ia Iehova?



	Eaa te au manako maata no te tatau Pipiria no teia epetoma taau i kite mai?







	  Tatau Pipiria: (4 mini.) Eze. 20:1-12










RAVE MAROIROI I TE ANGAANGA OROMETUA


	  Atoroanga Mua: (2 mini.) 1 Ioa. 5:19—Apii atu i te Tuatua Mou. Akanoo no te oki akaou i te uriuri.



	  Atoro Akaou: (4 mini.) Gene. 3:2-5—Apii atu i te Tuatua Mou. Akanoo no te oki akaou i te uriuri. (Akara i te mwb16.08 8 ¶2.)



	  Akoanga: (6 mini.) w16.05 32—Tumu Manako: Akapeea te Putuputuanga me Akaari i to Ratou Rekareka me Raveia Tetai Akakiteanga e Kua Āriki Akaouia Tetai Tei Akaateaia ki Vao i te Putuputuanga?










ORAANGA KERITITIANO


	  Imene 35



	  “E Akakore Ana Rai Koe i Toou Uaorai Apa?”: (10 mini.) Uriurianga. Akamata na te akatangi anga i te vitio Loyally Uphold Jehovah’s Judgments—Be Forgiving.



	  Young People Ask—How Can I Deal With My Mistakes?: (5 mini.) Uriurianga no te atikara “Young People Ask—How Can I Deal With My Mistakes?” Akatangi i te rekoti no te tuanga “What Would You Do?”



	  Apii Pipiria a te Putuputuanga: (30 mini.) cl pene 11 ¶9-16



	  Akamanako i Tei Uriuriia, e to te Epetoma ka Aru Mai (3 mini.)



	  Imene 38 e te Pure














AU MEA UMERE I ROTO I TE PIPIRIA | EZEKIELA 18-20

Me Akakore Iehova i te Ara, ka Akangaropoina Ainei Aia i te Reira?





18:21, 22

	Me akakore a Iehova i ta tatou ara, ka akangaropoina takiri aia i te reira.










Te au akaraanga ka aru mai, ka tauturu ia tatou kia irinaki i roto i ta Iehova akakoreanga ara.


Ariki ko Davida



[image: Manamanata te Ariki ko Davida no te ara tana i rave]


	Eaa tana ara i rave?



	Eaa te tumu no te akakoreanga ara?



	Eaa te akairo no ta Iehova akakoreanga ara?





Ariki ko Manase



[image: Pati akatenga te Ariki ko Manase kia akakore a Iehova i tana ara]


	Eaa tana ara i rave?



	Eaa te tumu no te akakoreanga ara?



	Eaa te akairo no ta Iehova akakoreanga ara?





Apotetoro ko Petero



[image: Manamanata te apotetoro ko Petero i muri ake tona kopaeanga ia Iesu]


	Eaa tana ara i rave?



	Eaa te tumu no te akakoreanga ara?



	Eaa te akairo no ta Iehova akakoreanga ara?










Akapeea au me aru i to Iehova tu akakore ua i te ara?









ORAANGA KERITITIANO

E Akakore Ana Rai Koe i Toou Uaorai Apa?





Ka ngatā rai te akangaropoina i to tatou uaorai apa, ta Iehova i akakore takere. Kua akatutuia mai teia i roto i ta tatou Uruoaanga Tapere “Kia Vai Tiratiratu Kia Iehova!” no te mataiti 2016, na roto i te akoanga e te vitio. Taangaanga i te JW Library app i te akara akaou i te vitio, e oti pau i teia au uianga:



[image: Takave ra to Sonja nga metua iaia]


	Eaa te roa i to Sonja akaatea angaia?



	Eaa te irava ta te aronga pakari i akamārama kia Sonja, akapeea te reira te tauturu anga iaia?



	Mei teaa ra te tu o te putuputuanga kia Sonja i tona āriki akaouia mai anga?



	Eaa ra te au tu ngatā ta Sonja i kite, akapeea tona papa te tauturu anga iaia?












Tiurai 24-30

EZEKIELA 21-23





	  Imene 30 e te Pure



	  Turou Atu i te Katoatoa (3 mini.)










AU MEA UMERE I ROTO I TE PIPIRIA


	  “Te Taoonga Ariki Nona no te Pu Tikai”: (10 mini.)

	Eze. 21:25—Te “ariki kino i Iseraela,” ko te Ariki ko Zedekia (w07 7/1 13 ¶11)



	Eze. 21:26—Te uanga ariki o Davida i Ierusalema, ka kore ïa (w11 8/15 9 ¶6)



	Eze. 21:27—Ko Iesu Mesia taua “pu tikai ra” (w14 10/15 10 ¶14)







	  Kimi i te Mārama o te Tuatua Mou: (8 mini.)

	Eze. 21:3—Eaa te “koke” ta Iehova ka unui mai mei roto i te vaî? (w07 7/1 14 ¶1)



	Eze. 23:49—Eaa te ara e akakiteia maira i roto i te pene 23, eaa te apiianga no tatou? (w07 7/1 14 ¶6)



	Eaa ta te tatau Pipiria o teia epetoma e apii maira ia koe no runga ia Iehova?



	Eaa te au manako maata no te tatau Pipiria no teia epetoma taau i kite mai?







	  Tatau Pipiria: (4 mini.) Eze. 21:1-13










RAVE MAROIROI I TE ANGAANGA OROMETUA


	  Atoroanga Mua: (2 mini.) fg—Akakite e oti uriuri no runga i te vitio Eaa te Raveia Ana i ko i Tetai Apii Pipiria? (eiaa ra e akatangi i te vitio)



	  Atoro Akaou: (4 mini.) bh—Akakite e oti uriuri no runga i te vitio Eaa te Raveia Ana i ko i Tetai Apii Pipiria? (eiaa ra e akatangi i te vitio) me tuatua ki tetai tangata e apai putuputu ana i te makatini.



	  Apii Pipiria: (6 mini.) bh 215 ¶3–216 ¶1










ORAANGA KERITITIANO


	  Imene 45



	  “Tu Mako i ko i te Ngutupa”: (15 mini.) Uriurianga na te akaaere angaanga orometua. Akamata na te akatangi anga i te vitio e akamatakite maira no runga i to tatou tu i ko i te ngutupa.



	  Apii Pipiria a te Putuputuanga: (30 mini.) cl pene 11 ¶17-22, pia i te kapi 116



	  Akamanako i Tei Uriuriia, e to te Epetoma ka Aru Mai (3 mini.)



	  Imene 29 e te Pure














AU MEA UMERE I ROTO I TE PIPIRIA | EZEKIELA 21-23

Te Taoonga Ariki Nona no te Pu Tikai




Ko Iesu “te pu tikai” tei akamanaia ki te taoonga ariki mei tei totouia e Ezekiela.


	

[image: Iuda]


Gene. 49:10

No roto mai te Mesia i teea kopu?



	

[image: Davida]


2 Samu. 7:12, 16

Noai te Patireia te ka vai e tuatau ua atu



	

[image: Iosepha]


Mata. 1:16

Oronga mai a Mataio i te papaanga tei akamanaia na roto iaai?







[image: Iesu]







Eaa taau ka kite no runga ia Iehova no tana tukuanga tika kia akamou i to Iesu taoonga ariki kia tau ki tana ture?











ORAANGA KERITITIANO

Tu Mako i ko i te Ngutupa







[image: I te ngai tutu aere, te āro ra tetai taeake ki roto i te maramarama, te kaikai ra tetai e te tuku karere ra tetai mai]


Ko te au Kerititiano, e “akaraanga na to te ao.” (1 Kori. 4:9) No reira kare tatou e poitirere e te akara maira te tangata ia tatou na roto i to ratou maramarama me kore te akarongo maira i muri i te ngutupa. Penei e nenei to ko i tera are e ka kite uaia mai tatou e ka rongoia mai ta tatou tuatua. Teia tetai au mataara i te akaari i te tu mako i ko i te ngutupa o te tangata.—2 Kori. 6:3.






TO TATOU TU (Phili. 1:27):


	  Akangateitei i te pu ngutuare, eiaa e aroro ki roto i te are. Eiaa e kaikai e te inu vai, eiaa e ringi me kore e tuku karere me tu i ko i te ngutupa










TA TATOU TUATUA (Ephe. 4:29):


	  I ko i te ngutupa, eiaa e tuatua i tetai mea kare e tau kia rongo mai te pu ngutuare. Penei kare tatou e inangaro i te pukapuka, mari ra kia akamanako ua no runga i ta tatou ka tuatua ki te pu ngutuare







[image: E nga taeake e tu ra i ko i te ngutupa, te akara maira te pu ngutuare na roto i te puta o te ngutupa]







Eaa tetai au mataara ke mai ka rauka ia koe te akaari i te tu mako i ko i te ngutupa?









Tiurai 31–Aukute 6

EZEKIELA 24-27





	  Imene 54 e te Pure



	  Turou Atu i te Katoatoa (3 mini.)










AU MEA UMERE I ROTO I TE PIPIRIA


	  “Totou no te Pou o Turia Akamatutu i te Irinakianga i Roto i te Tuatua a Iehova”: (10 mini.)

	Eze. 26:3, 4—E 250 tuma mataiti i mua atu, kua totou a Iehova e ka akapouia a Turia (si-E 133 ¶4)



	Eze. 26:7-11—Kua akakite a Ezekiela i te ingoa o te patireia mua e tona tutara te ka koropini ia Turia (ce-E 216 ¶3)



	Eze. 26:4, 12—Kua totou a Ezekiela e ka vavaʼiia te au patu e te au are o Turia, ka pakokoia tona one pueu e ka uriia ki roto i te moana (it-1-E 70)







	  Kimi i te Mārama o te Tuatua Mou: (8 mini.)

	Eze. 24:6, 12—Eaa ta te paka auri o te pani tunu kai e akatutu maira? (w07 7/1 14 ¶2)



	Eze. 24:16, 17—Eaa te tumu ka kore ei a Ezekiela e eva i te mate anga tana vaine? (w88-E 9/15 21 ¶24)



	Eaa ta te tatau Pipiria o teia epetoma e apii maira ia koe no runga ia Iehova?



	Eaa te au manako maata no te tatau Pipiria no teia epetoma taau i kite mai?







	  Tatau Pipiria: (4 mini.) Eze. 25:1-11










RAVE MAROIROI I TE ANGAANGA OROMETUA


	  Atoroanga Mua: (2 mini.) Aenga pepa—Akanoo no te oki akaou i te uriuri.



	  Atoro Akaou: (4 mini.) Aenga pepa—Akakite e oti uriuri no runga i te vitio Eaa te Raveia Ana i ko i Tetai Apii Pipiria? (eiaa ra e akatangi i te vitio)



	  Apii Pipiria: (6 mini.) bh 23 ¶13-15—Pati i tera tangata ki te uipaanga.










ORAANGA KERITITIANO


	  Imene 55



	  Akarongo i Roto i te Tuatua a Iehova Tauturu ia Tatou Kia Akakoromaki: (15 mini.) Uriurianga no teia au irava Isaia 33:24; 65:21, 22; Ioane 5:28, 29; e Apokalupo 21:4. Akatangi i te vitio Appreciating the Benefits of Kingdom Rule. Akamaroiroi i te katoatoa kia tamanako ua e tei roto ratou i te ao ou me rokoia e te turanga taitaia.



	  Apii Pipiria a te Putuputuanga: (30 mini.) cl pene 12 ¶1-8



	  Akamanako i Tei Uriuriia, e to te Epetoma ka Aru Mai (3 mini.)



	  Imene 41 e te Pure














AU MEA UMERE I ROTO I TE PIPIRIA | EZEKIELA 24-27

Totou no te Pou o Turia Akamatutu i te Irinakianga i Roto i te Tuatua a Iehova




Kua totou taka meitaki mai te puka o Ezekiela no runga i te akapouanga o Turia.




[image: Tutu e akaari maira i te enua maata o Turia e te enua meangiti]




	

[image: Ariki ko Nebukanesa]


26:7-11

Tetai taime i muri ake i te 607 M.T.N., naai i takore i te enua maata o Turia?



	

[image: Alexander the Great]


26:4, 12

I te 332 M.T.N. naai i rave i te au patu, te au are, te au toka tei ruruia ki raro e te one o te enua maata o Turia, ei maani i tetai ara ki te enua meangiti o Turia kia takore i te reira?










Eaa te totou tei akatakaia mai taau e tapapa atu nei kia kite me akatupuia?








1 2 3 4 5 6 7 8









^ ***sn imene 52 E Tapapa Mari i To Ngakau***


Imene 52

E Tapapa Mari i To Ngakau


(Maseli 4:23)


1. Tapapa mari to ngakau,

Toou ïa ora.

Kite Iehova te ngakau,

Te tangata ngaro.

E kino ana te ngakau

E ka tatipake.

Akamanako marie

Tona arataa.

2. Akapapa i to ngakau,

Kimi te Atua.

E pure tukumoe kore,

No to anoano.

Ta Iehova e apii

E akono tatou.

Me ngakau tiratiratu,

Mareka Iehova.

3. Paruru i toou ngakau

Mei te au mea kino.

Tuku Tana Tuatua

Roto i to ngakau.

Aroa mou to Iehova

Tona ‘ronga tapu.

Akamori te Atua

Ei oa mutu kore.



(Akara katoa ia Sala. 34:1; Phili. 4:8; 1 Pete. 3:4.)





^ ***w07 7/1 kapi 11 para. 4 E Mea Ora te Tuatua a Iehova Au Manako Maata mei te Puka a Ezekiela—I***

I te 612 M.T.N., kua apai atu tetai orama ia Ezekiela ki Ierusalema. Eaa tana au apinga viivii e kite ra e tupu ra i roto i te iero o te Atua! Me tono atu a Iehova i tona nuku vaeau takoreanga (akatutuia e te “nga tangata toko ono”) kia akakite i tona riri i te au apoteiti, ko te aronga ua tei rauka i ‘te akairo i runga i te rae’ te ka akaoraia. (Ezekiela 9:​2-6) Te apinga mua ra, ka titiriia te “ngarau ka”​—⁠te karere kino pakari a te Atua no te takoreanga​—⁠ki runga i te oire. (Ezekiela 10:⁠2) I te mea e ka ‘tutaki atu a Iehova ki runga i te mimiti o te aronga kino i to ratou aerenga,’ kua taputou aia i te akaputu akaou mai i te aronga akatotoaia o Iseraela.​—⁠Ezekiela 11:​17-21.



^ ***w16 Me kapi 17 Akapeea Koe me Rave i Taau Ikianga?***

9, 10 Eaa te ka tauturu ia tatou kia rave i te au iki anga pakari? Akatutu mai.

9 Mei ia Iesu rai, ka rauka ia tatou i te rave i te au iki anga meitaki me irinaki tatou kia Iehova no tana arataki anga. Te akakite maira te Pipiria: “E irinaki kia Iehova ma to ngakau katoa ra; auraka ra e irinaki ki toou uaorai kite. Auraka e akangaropoina iaia i toou katoa ra au aerenga; e nana e akakite kia koe i toou ra au arataa. Auraka koe kia pakari i toou uaorai manako: ko Iehova ra taau e mataku, ka akaruke ei i te kino.” (Maseli 3:5-7) Me apii tatou i te Pipiria e to Iehova aerenga manako, ka mārama tatou i tana e inangaro ra ia tatou kia rave i tetai ua atu turanga. Te maata atu i ta tatou apii anga i to Iehova aerenga manako, ka māmā atu i te rave i te au iki anga te akamareka ra iaia. Me akapera tatou, ka rauka “te ngakau maru” koia oki, me aru i te aratakianga a te Atua.​—Ezekiela 11:19.



^ ***w07 7/1 kapi 13 para. 8 E Mea Ora te Tuatua a Iehova Au Manako Maata mei te Puka a Ezekiela—I***

12:​26-28. Noatu ki te aronga e aviri maira i tana karere, ka karanga atu a Ezekiela e: “Kare tetai o [ta Iehova] nei au tuatua e akaroa akaouia.” Kia tauta pouroa tatou ma to tatou maroiroi katoa i te tauturu i tetai ke kia tuku i to ratou irinaki ki roto ia Iehova i mua ake ka akaope ei aia i te akatereanga o teia au mea nei.



^ ***w16 Me kapi 30-31 Kia Puapinga Meitaki Mei ta Iehova i Oronga Mai***

13 Ei akaraanga, te na ko ra a Ezekiela 14:13, 14 e: “Kia ara te enua iaku nei, e kua maata rava te ara, e akatika au i toku rima ki runga i te reira enua, e e aati au i to reira tauturu ra, i te kai, e ka apai atu au i te onge i rungao ra, e akakore oki au i to reira tangata e te puaka katoa ra: E te noo ra eianei puke tangata toko toru, ko Noa, e ko Daniela, e ko Iobu i reira, ko to ratou uaorai vaerua te ka ora i ta ratou ra tuatua-tika, te tuatua maira te Atu ra ko Iehova.” Me rave tatou i te kimikimianga, ka kite mai tatou kua tata a Ezekiela i teia irava mei te 612 mataiti i mua ake ia Karaiti. Kua mate takere a Noa raua ko Iobu, noatu ra kua akamaara a Iehova i to raua tu tiratiratu. Inara te ora ua ra a Daniela. E mea papu, e 20 ona mataiti i te karanga anga a Iehova e e tangata tuatua tika aia mei ia Noa raua ko Iobu. Eaa ta tatou ka apii mai? Te kite maira e te akaperepere ra a Iehova i tona au tavini tiratiratu, kapiti mai te au mapu.​—Salamo 148:12-14.



^ ***w07 7/1 kapi 13 para. 9 E Mea Ora te Tuatua a Iehova Au Manako Maata mei te Puka a Ezekiela—I***

14:​12-23. Kia rauka i te ora, tei runga ia tatou uaorai te reira apainga. Kare e rauka i tetai i te rave i te reira no tatou.​—⁠Roma 14:⁠12.



^ ***snnw imene 154 Ka Akakoromaki Atu Rai Tatou***


Imene 154

Ka Akakoromaki Atu Rai Tatou


Kopi:

	  Au Tuatua Ua





(Mataio 24:13)


	             Te au tu ngatā

Ka akakoromaki rai.

Akamou Iesu

Ki te au mea mou tikai.

Koreromotu mai,

Atua Iehova.

(RIPITI)

Ka akakoromaki.

Mou te akarongo.

Tutau tona aroa.

E akakoromaki marie.





	             Te au tuatau

Tupu te mii te mamae;

Ma te roimata,

Kite tatou i te ora.

Rangatira tatou,

Kia tinamou rai.

(RIPITI)

Ka akakoromaki.

Mou te akarongo.

Tutau tona aroa.

E akakoromaki marie.





	             Tamou marie

Auraka ra e mataku.

Akamori rai

Tae atu ki te openga.

Akakoromaki

Vaitata te ora.

(RIPITI)

Ka akakoromaki.

Mou te akarongo.

Tutau tona aroa.

E akakoromaki marie.









(Akara katoa ia Anga. 20:​19, 20; Iako. 1:12; 1 Pete. 4:​12-14.)







^ ***cl kapi 104-106 ‘E Aru i te Atua’ i Taau Taangaangaanga i te Mana***


Tavinianga ia Iehova ma to Tatou “Ririnui Katoa”

18. Eaa ta Iehova e tapapa maira mei ia tatou?

18 Te akakeu ra to tatou inangaro ia Iehova kia rave maata atu tatou i roto i te angaanga orometua Kerititiano. Eaa ta Iehova e tapapa maira mei ia tatou no teia? Ko tetai apinga ka rauka pouroa ia tatou, noatu to tatou turanga oraanga, i te oronga: “E ta kotou au mea e rave ra, e rave ïa ma te ngakau katoa, mei te mea e na te Atu, eiaa e na te tangata.” (Kolosa 3:23) I te taikuanga i te akauenga maata roa atu, kua tuatua a Iesu: “E anoano atu koe i toou Atua ia Iehova ma to ngakau katoa, e ma to vaerua katoa, e ma to manako katoa, e ma to ririnui katoa.” (Mareko 12:30) Ae, te tapapa maira a Iehova mei ia tatou tataki tai kia inangaro e kia tavini ua atu iaia na roto i te meta katoa.

19, 20. (a) I te mea te kapiti maira te meta i te ngakau, te manako, e te maroiroi, eaa ra teia au tu ke anga i taikuiai i roto ia Mareko 12:30? (e) Eaa te aiteanga kia tavini ia Iehova ma te meta katoa?

19 Eaa te aiteanga kia tavini i te Atua ma te meta katoa? Te taiku ra te meta ki te tangata katoa, ma te au mea katoa i rauka iaia i te pae kopapa e te pae manako. I te mea te akono ra te meta i te ngakau, te manako, e te maroiroi, eaa ra teia au tu ke anga i taikuiai i roto ia Mareko 12:30? Ka akara ana i tetai akatutu anga. I te au tuatau Pipiria, ka oko tetai tangata iaia uaorai (tona meta) ei tuikaa. Inara, kare tei tuikaa ra e tavini i tona pu ma te ngakau katoa; penei kare aia e taangaanga ki tikai i tona maroiroi me kare tei rauka ki tikai iaia kia akamaata i te meitaki o tona pu. (Kolosa 3:22) No reira, i te akaraanga kua taiku a Iesu i teia au rauka anga e raukai i te akamaata atu e auraka tatou e tapupu i tetai apinga i roto i ta tatou tavini anga i te Atua. Te tavini anga i te Atua ma te meta katoa te aiteanga ko te orongaanga ia tatou uaorai, te taangaangaanga i to tatou maroiroi e te ririnui ma te maata tikai i roto i tana tavini anga.

20 Ko te aite anga ainei o te tavini anga ma te meta katoa e kia akapou pouroa tatou i te taime aiteite e te maroiroi i roto i te angaanga orometua? Kare te reira e rauka, no te mea e tuke te au turanga e te au rauka anga mei tetai tangata ki tetai. Ei akatauanga, penei ka rauka i tetai tangata mapu ma te oraanga kopapa meitaki e te maroiroi te akapou maata atu i te taime i roto i te tutuanga i tetai kua akaparuparuia tona tu maroiroi e te ruaine anga. Ka rauka i tetai mapu takaua kare te au apainga ngutuare tangata i te rave maata atu i tetai te ka akono atu i te pamiri. Me e maroiroi to tatou e te au turanga te akariro ra ia tatou kia rave maata atu i roto i te angaanga orometua, mei teaa ta tatou akameitaki anga! E tika, kare rava tatou e anoano kia rauka te tu kimi apa, te akaaiteanga ia tatou uaorai ma tetai atu i roto i teia tu. (Roma 14:10-12) Mari ra, ka inangaro tatou i te taangaanga i to tatou mana kia akamaroiroi i tetai atu.

21. Eaa te mataara meitaki roa atu e te puapinga no te taangaanga i to tatou mana?

21 Kua akanoo mai a Iehova i te akaraanga apa kore i roto i te taangaanga anga i tona mana ma te tau. Ka inangaro tatou i te aru iaia i te ka rauka tikai ia tatou ei au tangata apa kore. Ka rauka ia tatou te taangaanga i to tatou mana ma te tau na te akonoanga ma te ngateitei i te aronga e mana akaaere to ratou ki rungao ia tatou. Pera katoa, ka inangaro tatou kia rauka te meta katoa i roto i te raveanga i ta tatou angaanga akaora tutuanga ta Iehova i oronga mai kia tatou kia akaoti. (Roma 10:13, 14) Kia akamaara, te mareka ra a Iehova me oronga koe i tei meitaki te ka rauka ia koe​—toou meta​—te oronga. Kare ainei toou ngakau e akakeu ana ia koe kia inangaro i te rave i te ka rauka ia koe te tavinianga i tetai Atua aroa ua e te marama tikai? Kare atu e mataara meitaki e te puapinga maata kia taangaanga i toou mana.





^ ***cl pene 10 ‘E Aru i te Atua’ i Taau Taangaangaanga i te Mana***

Au Uianga Akamanako Anga


	Maseli 3:9, 10 Eaa te “au apinga” tei rauka ia tatou, e akapeea tatou me taangaanga i teia kia akangateitei ia Iehova?



	Koheleta 9:5-10 Eaa ra koe ka taangaanga ei i toou maroiroi i teianei na roto i tetai tu te mareka ra te Atua?



	Angaanga 8:9-24 Eaa te mana akono koreia tei akatakaia i konei, akapeea tatou me kopae i te tuku au anga ki te rave kino?



	Angaanga 20:29-38 Eaa te ka apiiia e te aronga e au apainga ta ratou i roto i te putuputuanga mei te akaraanga o Paulo?











^ ***sn imene 43 E Ara, Ngaueue Kore, Akakoromaki***


Imene 43

E Ara, Ngaueue Kore, Akakoromaki


(1 Korinetia 16:13)


1. E ara, ngaueue kore,

Akakoromaki rai.

Kia ngakau toa tatou,

Tei ia mai nei te re.

Akono i ta Iesu ture,

Tiratiratu kiaia.

(RIPITI)

E ara, ngaueue kore!

Mutu kore uatu!



2. E ara, akono mari,

Kia papa ua rai.

Akarongo ki ta Iesu

Aratakianga tau.

E akarongo i te ako

A tona aronga pakari.

(RIPITI)

E ara, ngaueue kore!

Mutu kore uatu!



3. E ara, taokotai,

Paruru te tuatua mou.

Noatu te patoianga,

Tutu atu rai tatou.

Maeva, akapaapaa.

Vaitata te ra o Iehova!

(RIPITI)

E ara, ngaueue kore!

Mutu kore uatu!





(Akara katoa ia Mata. 24:13; Ebe. 13:7, 17; 1 Pete. 5:8.)














^ ***sn imene 11 Akarekareka i te Ngakau o Iehova***


Imene 11

Akarekareka i te Ngakau o Iehova


(Maseli 27:11)


1. Iehova, to anoano,

Matou kia akatupu.

Tuanga ta matou kia

Akamareka to ngakau.

2. Tavini, akaaere,

Akakite to ngateitei,

Angai mai ia matou nei,

Rave i to anoano.

3. Oronga mai to vaerua,

Kia vai tiratiratu,

Koe e akameitaki

Kia mareka to ngakau.



(Akara katoa ia Mata. 24:45-47; Luka 11:13; 22:42.)





^ ***w07 7/1 kapi 12 para. 6 E Mea Ora te Tuatua a Iehova Au Manako Maata mei te Puka a Ezekiela—I***

17:​1-24​—⁠Koai ma te nga aeto maata e rua, e akapeea te au rara ou o te areti i te topeia anga, e koai te tangata “paruparu ra” ta Iehova i tanu akaou? Te akatutu maira te nga aeto e rua i te nga tutara o Babulonia e Aiphiti. Kua rere mai te aeto mua ki te rara teitei o te pu rakau areti, koia oki, ki te tutara o te kavamani i roto i te uanga ariki o Davida. Kua tope teia aeto i te ope o te au rara ou ra na te mono atu anga i te ariki ko Iehoaikina o Iuda kia Zedekia. Noatu te papauanga i tetai tia no te tiratiratu, kua kimi atu a Zedekia i te tauturu o tetai mai aeto, te tutara o Aiphiti, ma te puapinga kore ua. Ka apainaia atu aia ei tuikaa e ka mate aia i Babulonia. Kua tope katoa a Iehova i “tei paruparu ra,” ko te Ariki Mesia. Ka tanu akaouia Aia ki runga i “tetai maunga teitei e te roa,” ki runga i te Maunga Ziona i te rangi ra, e ka riro mai aia ei ‘arezi ngateitei,’ e tumuanga no te au akameitakianga tikai no te enua nei.​—⁠Apokalupo 14:⁠1.



^ ***w07 7/1 kapi 12 para. 6 E Mea Ora te Tuatua a Iehova Au Manako Maata mei te Puka a Ezekiela—I***

17:​1-24​—⁠Koai ma te nga aeto maata e rua, e akapeea te au rara ou o te areti i te topeia anga, e koai te tangata “paruparu ra” ta Iehova i tanu akaou? Te akatutu maira te nga aeto e rua i te nga tutara o Babulonia e Aiphiti. Kua rere mai te aeto mua ki te rara teitei o te pu rakau areti, koia oki, ki te tutara o te kavamani i roto i te uanga ariki o Davida. Kua tope teia aeto i te ope o te au rara ou ra na te mono atu anga i te ariki ko Iehoaikina o Iuda kia Zedekia. Noatu te papauanga i tetai tia no te tiratiratu, kua kimi atu a Zedekia i te tauturu o tetai mai aeto, te tutara o Aiphiti, ma te puapinga kore ua. Ka apainaia atu aia ei tuikaa e ka mate aia i Babulonia. Kua tope katoa a Iehova i “tei paruparu ra,” ko te Ariki Mesia. Ka tanu akaouia Aia ki runga i “tetai maunga teitei e te roa,” ki runga i te Maunga Ziona i te rangi ra, e ka riro mai aia ei ‘arezi ngateitei,’ e tumuanga no te au akameitakianga tikai no te enua nei.​—⁠Apokalupo 14:⁠1.



^ ***w12 10/15 kapi 30 Kia Riro Taau Koia Ei Koia***

11. (a) Eaa ra i puapinga ai kia akatupu i ta tatou i tuatua? (e) Eaa te au akaraanga akamatakiteanga no runga i tetai pae tei kare i akatupu i ta ratou “Koia” ei Koia?

11 Eaa ra a Iehova i rekoti mai ei i te au akaraanga i runga akenei i roto i tana Tuatua no tatou? Mei teaa ra te puapinga kia akatupu i ta tatou Koia ei Koia? Kua akamatakite mai te Pipiria e ko tetai tangata tei “akaatikau koreromotu” ra, ko ratou tetai o te aronga “e tau ia ratou te mate.” (Roma 1:31, 32) Ko Pharao o Aiphiti, ko te Ariki ko Zedekia o Iuda, e Anania raua ko Saphira tetai i roto i te aronga e akaraanga kino to ratou, tei akakiteia mai i roto i te Pipiria tei kare i akatupu i ta ratou Koia ei Koia. Kua takore katoatoaia ratou e te riro ra teia au akaraanga ei akamatakite anga no tatou.—Exo. 9:27, 28, 34, 35; Eze. 17:13-15, 19, 20; Anga. 5:1-10.



^ ***w07 7/1 kapi 12 para. 6 E Mea Ora te Tuatua a Iehova Au Manako Maata mei te Puka a Ezekiela—I***

17:​1-24​—⁠Koai ma te nga aeto maata e rua, e akapeea te au rara ou o te areti i te topeia anga, e koai te tangata “paruparu ra” ta Iehova i tanu akaou? Te akatutu maira te nga aeto e rua i te nga tutara o Babulonia e Aiphiti. Kua rere mai te aeto mua ki te rara teitei o te pu rakau areti, koia oki, ki te tutara o te kavamani i roto i te uanga ariki o Davida. Kua tope teia aeto i te ope o te au rara ou ra na te mono atu anga i te ariki ko Iehoaikina o Iuda kia Zedekia. Noatu te papauanga i tetai tia no te tiratiratu, kua kimi atu a Zedekia i te tauturu o tetai mai aeto, te tutara o Aiphiti, ma te puapinga kore ua. Ka apainaia atu aia ei tuikaa e ka mate aia i Babulonia. Kua tope katoa a Iehova i “tei paruparu ra,” ko te Ariki Mesia. Ka tanu akaouia Aia ki runga i “tetai maunga teitei e te roa,” ki runga i te Maunga Ziona i te rangi ra, e ka riro mai aia ei ‘arezi ngateitei,’ e tumuanga no te au akameitakianga tikai no te enua nei.​—⁠Apokalupo 14:⁠1.



^ ***fg apii 11***


Maata atu te pakari o Tei Anga mai, i to tatou. Ei Metua aroa, te manako maira aia ia tatou. E kare katoa aia i akakoro ana kia akaaere tatou ia tatou uaorai. (Ieremia 10:23) Mei te au tamariki rai te anoano ra i te aratakianga a te au metua, te anoano ra tatou katoatoa i te aratakianga a te Atua. (Isaia 48:17, 18) Te oronga maira te au kaveinga Pipiria i te aratakianga, e apinga aroa ia no ko mai i te Atua.​—E tatau ia 2 Timoteo 3:16.

Te apii maira ta Iehova au ture e te au kaveinga i te arataa meitaki rava atu no te oraanga i teianei, e te akaari maira e akapeea e rauka ai ia tatou te tutaki mutu kore a te tuatau ki mua. I te mea e na te Atua i anga mai ia tatou, e mea tau kia akarongo meitaki tatou ki tana aratakianga.​—E tatau ia Salamo 19:7, 11; Apokalupo 4:11.





^ ***sn imene 36 “Ta te Atua i Topiri”***


Imene 36

“Ta te Atua i Topiri”


(Mataio 19:5, 6)


1. Iehova te kite

Ta raua i tia.

Mua ia Iehova

Kua tia raua.

Inangaro ia raua

Ma te ngakau katoa.

(RIPITI)

‘Ta Iehova topiri

Eiaa e momotu.’



2. Kimi ia Iehova

Tona anoano,

Akameitakianga,

Ta raua i tia.

Riia toru enui

Ma te tu ngateitei.

(RIPITI)

‘Ta Iehova topiri

Eiaa e momotu.’





(Akara katoa ia Gene. 2:24; Kohe. 4:12; Ephe. 5:22-33.)





^ ***cl kapi 108-110 “E Tuatua Tau Tona Au Mataara Ravarai”***


1, 2. (a) Eaa te tu tau kore tei kiteaia e Iosepha? (e) Akapeea a Iehova i te akatika anga i taua tu tau kore?

E TU tau kore kino tikai te reira. Kare taua tane manea i rave ana i te kino, inara kua kite atu aia iaia uaorai i roto i te vaarua, kua akaapa pikikaaia no te tauta anga i te rave i te tauati. Inara kare teia i te taime mua i aro atu ei aia i te tu tau kore. I te au mataiti i mua atu, i te 17 mataiti, kua pikikaaia teia mapu tane, ko Iosepha, e tona uaorai ai tuakana, tei vaitata atu i te tamate iaia. Kua okoia aia i reira ei tangata tuikaa ki tetai enua ke. I reira, kua patoi aia i te akameamea anga a te vaine a tona pu. Kua maani tuatua pikikaa taua vaine tei patoiia ra, e akapera oki aia i te mou angaia. Ma te maromaroa, i te akara anga kare e tangata i reira ei akao mai no Iosepha ra.

Kua mamae tau kore a Iosepha i roto i te “vaarua”



2 Inara, te akara ua maira te Atua ‘inangaro i te tuatua-tika e te tuatua-tau.’ (Salamo 33:5) Kua rave angaanga a Iehova no te akatikatika i te au tu tau kore, te akatanotanoanga i te au tupu anga kia tukunaia ki vao a Iosepha i te openga ra. E maata atu i te reira, ko Iosepha​—te tangata tei tukunaia ki roto i te “vaarua”​—i te openga ra kua tukunaia ki runga i tetai turanga maata te apainga e te tu ngateitei tuke ua akerai. (Genese 40:15; 41:​41-43; Salamo 105:​17, 18) I te openga ra, kua akakoreia te apa o Iosepha, e kua taangaanga aia i tona turanga teitei i te akamaata atu i ta te Atua akakoroanga.​—Genese 45:​5-8.

 3. Eaa i kore ei i te mea poitirere e te inangaro ra tatou katoatoa e kia akonoia mai ma te tu tau ua?

3 Te akakeu ra taua tataanga i to tatou ngakau, kare ainei? Koai ia tatou tei kore i kite ana i te tu tau kore me kare kua takinokinoia no te reira? E tika, te umuumu ra tatou katoatoa kia akonoia ma te tu tau e te tano ua. Kare teia i te mea poitirere, i te mea e kua oronga mai a Iehova kia tatou i te au tu te akaata ra i tona uaorai tu peretana, e ko te tuatua tau tetai o tona au tu maata. (Genese 1:27) Kia kite meitaki ia Iehova, ka anoanoia tatou kia marama i tona tu tuatua tau. I reira tatou e ariki maata ei i tona au mataara meitaki e kia akakeuia kia akavaitata atu kiaia.

Eaa Oki te Tuatua Tau?

 4. Mei te akaraanga a te tangata, akapeea te tu tuatua tau i te marama angaia?

4 Mei te akaraanga a te tangata, te marama putuputuia ra te tuatua tau e ko te rave tano ua anga i te au arai anga o te ture. Te puka Right and Reason​—Ethics in Theory and Practice te akakite maira e te “piri ra te tuatua tau ki te ture, te apainga, te au tikaanga, e te au angaanga akanooia, e te akono ra i te au akava anga kia tau ki te tu aiteite me kare tano ua.” Inara, to Iehova tuatua tau, e maata te o maira i te taangaanga ua anga i te au arairai anga no te angaanga me kare te apainga.

5, 6. (a) Eaa te aiteanga o te au tuatua mua tei taikuia e “tuatua tau”? (e) Eaa te aite anga e tau ua te Atua?

5 Te atea e te oonu o te tuatua tau o Iehova ka marama meitakiia na te akamanakoanga i te au tuatua mua tei taangaangaia i roto i te Pipiria. I roto i te au Tuatua Tapu Epera, e toru tuatua maata te o maira. Te tuatua tei taiku maataia no te “tuatua tau” penei ka uri katoaia e ko te “mea tika.” (Genese 18:25) Te uriia ra tetai atu nga tuatua ko te “tuatua-tika.” I roto i te au Tuatua Tapu Ereni Kerititiano, te tuatua tei uriia te “tuatua-tika” te akatakaia ra e ko te “tu kia tika me kare kia tau ua.” Tera te aite anga, i reira, kare e akatakake anga i rotopu i te tuatua tika e te tuatua tau.​—Amosa 5:24.

6 No reira, i te akakite anga te Pipiria e e tau ua te Atua, te akakite maira te reira kia tatou e te rave ra aia i te mea tika e te tano ua e te rave tamou ra aia i te reira, ma te kore te papaki tai. (Roma 2:11) E tikai, e mea tau kore e kia rave tu ke aia. Kua tuatua a Eliu tiratiratu e: “Kia atea ke atu te tuatua kino i te Atua; e te [“rave tau kore,” NW] i te Mana katoatoa.” (Iobu 34:10) Ae, e mea rauka kore no Iehova kia “rave tau kore.” No teaa ra? No nga tumu puapinga e rua.

7, 8. (a) Eaa a Iehova i kore ei e tau kia rave i te tu tau kore? (e) Eaa te akakeu ra ia Iehova kia tuatua tika, me kare kia tuatua tau, i roto i tana au akonoanga?

7 Te mea mua, e tapu oki aia. Mei ta tatou i kite mai i te Pene 3, e tu viivii kore ua atu a Iehova e te tu tika. No reira, kare e rauka iaia te rave i te tuatua tika kore, me kare te tu tau kore. Ka akamanako ana i te aite anga o te reira. Te tapu tikai o to tatou Metua i te rangi ra te oronga maira kia tatou i te au tumu kia irinaki e kare rava aia e akono kore i tana tamariki. Kua rauka ia Iesu taua tu irinaki. I te po openga o tona oraanga i te enua nei, kua pure atu aia: ‘E taku Metua Tapu ra e, ka tiaki koe ia ratou [te au pipi] i taau i o mai noku i toou ingoa.’ (Ioane 17:11) Te ‘Metua Tapu’​—i roto i te au Tuatua Tapu, te taikuia ra taua tuatua anga kia Iehova ua. Te tau ra teia, kare oki tetai metua tangata e rauka i te akaaiteia atu Kiaia no te tu tapu tikai. Kua akarongo takiri a Iesu e ka akonoia tana au pipi i roto i te nga rima o te Metua, tei ma tikai e te viivii kore e tei akatakakeia mei te au tu ara ravarai.​—Mataio 23:9.

8 Te rua, e tu tikai te aroa noinoi kore o te tu natura o te Atua. Te akakeu ra taua aroa ra iaia kia vai tuatua tika, me kare tuatua tau, i roto i tana akonoanga i tetai atu. Inara te tu tau kore ma tona au tu e manganui​—kapiti mai te iriiri pakiri, te akavaavaa anga, e te papaki tai​—e putuputu te taime te tupu maira mei te noinoi e te karapii, te tuke o te aroa. No runga i te Atua aroa, te akapapu maira te Pipiria: “Te inangaro ra oki a Iehova tuatua-tika ra i te tuatua-tika.” (Salamo 11:7) Te tuatua ra a Iehova nona uaorai e: “Ko au ko Iehova tei inangaro i te tuatua-tau.” (Isaia 61:8) Kare ainei i te mea pumaana i te kite e te mareka maira to tatou Atua i te raveanga i te mea tika, me kare te mea tau?​—Ieremia 9:24.





^ ***cl kapi 107 ‘E Mea Inangaroia te Tuatua-Tau’***


TUANGA 2

‘E Mea Inangaroia te Tuatua-Tau’



Te tupu maata nei te tuatua tau kore i roto i teianei ao, e kua tukuna tarevakeia te akaapa anga ki runga i te Atua. Inara, te apii maira te Pipiria i tetai tuatua mou pumaana​—e “e mea inangaro oki na Iehova te tuatua-tau.” (Salamo 37:28) I roto i teia tuanga ka apii tatou akapeea aia i te akapapu tika tikai anga i taua au tuatua, te orongaanga mai i te manakonakoanga ki te au tangata ravarai.





^ ***snnw imene 137 Oronga Mai te tu Mataku Kore***


Imene 137

Oronga Mai te tu Mataku Kore


Kopi:

	           Au Tuatua Ua





(Angaanga 4:29)


	             Akakite Patireia,

E toou ra ingoa,

Manganui te tangata

Tei makitakita mai.

Ko koe anake rai

Ta matou e akarongo.

Pure matou no to vaerua;

Iehova, akarongo mai.

(RIPITI)

Oronga mai kia matou

Te tu mataku kore.

Akakite to ingoa

Kia rongo to te ao.

Teia mai Aramakito,

Oronga mai kia matou

I te tu mataku kore.

Pure matou.





	             E one pueu matou,

No reira te mataku.

Taau i koreromotu

Irinaki nei matou.

Te kite maira koe

Tei akakino ia matou.

Tauturu mai koe ia matou

Akakite to ingoa.

(RIPITI)

Oronga mai kia matou

Te tu mataku kore.

Akakite to ingoa

Kia rongo to te ao.

Teia mai Aramakito,

Oronga mai kia matou

I te tu mataku kore.

Pure matou.









(Akara katoa ia 1 Tesa. 2:2; Ebe. 10:35.)
















^ ***sn imene 21 Mataora to Tei Aroa!***


Imene 21

Mataora to Tei Aroa!


(Mataio 5:7)


1. Mataora to tei aroa!

Manea ki te Atua.

Akakite ki tei tika

To te Atua aroa.

Na roto ia Karaiti,

Te oko ia tatou nei.

Aroa aia tei maru

No to tatou paruparu.

2. Mataora to tei aroa;

Akakoreia te ara.

Puapingaia ratou,

Karaiti mua Iehova.

Aroa oronga ratou,

Karanga ki te tangata

Kia rekareka ratou

Teia mai te Patireia.

3. Me akavaia tei maru,

Kiteaia to Iehova

Aroa mou tika tikai,

Mei iaia rai tei aroa.

Tauta tatou te aroa

Akatupu i taua tu.

Iehova, Iesu te āra;

Aroa ua rai tatou.



(Akara katoa ia Luka 6:36; Roma 12:8; Iako. 2:13.)





^ ***w06 12/1 kapi 27 Te Aiteanga Kia Aroa I To Tatou Tangata Tupu***

11. Eaa te mataara meitaki tikai i te akaari i te aroa ki te aronga kare e tavini ana ia Iehova, e no teaa ra?

11 I te akaari anga i te aroa ki te aronga kare e tavini ana i te Atua, e meitaki ake tatou kia aru ia Iehova. Noatu e te rikarika ra te Atua i te kino, te akaari maira aia i te aroa takinga meitaki ki te katoatoa na te oronga anga kia ratou i tetai tuatau kia anga ke mai mei to ratou au tu kino e kia rauka te ora mutu kore. (Ezekiela 18:23) Te anoano ra a Iehova “kia rauka katoatoa ra te tataraara.” (2 Petero 3:9) Ko tona ia anoano e ‘kia ora te tangata katoatoa, e kia rauka te kite i te tuatua-mou.’ (1 Timoteo 2:4) No reira a Iesu i akaue ei i tana au pipi kia tutu aere e kia apii e kia “akariro i to te pa enua katoa ei pipi.” (Mataio 28:19, 20) Te o atu anga tatou ki roto i teia angaanga, te akaari ra tatou i te aroa no te Atua e no te tangata tupu, ae, te kapiti katoa anga mai i to tatou au enemi!



^ ***w13 8/15 kapi 11 Auraka E Riri Ia Iehova***

 9. Eaa ra te ngati Iseraela i to Ezekiela tuatau i manako tarevake ei no runga i to Iehova au aerenga?

9 Kare tatou i kite i te au tumu. No te mea kare te ngati Iseraela i to Ezekiela tuatau i kite ana i te au tumu, kua manako ratou e kare ta Iehova au aerenga e tau ana. (Eze. 18:29) Mei te mea rai e kua tika ia ratou kia akava i te Atua e kia iki me kua tau rai tona au aerenga, noatu kare ratou i marama ana i te au tumu i akapera ei aia. Ka akapera ainei tatou? E maata te au tua i roto i te Pipiria kare tatou e marama ana, me kore e ngata ia tatou i te kite i te tumu i tupu ei tetai au mea i roto i to tatou oraanga. Ka rauka ua ia tatou i te manako e kare to Iehova au aerenga e tau ana.​—Iobu 35:2.



^ ***w07 7/1 kapi 14 para. 3 E Mea Ora te Tuatua a Iehova Au Manako Maata mei te Puka a Ezekiela—I***

Au Apiianga no Tatou:

20:​1, 49. Ta te aronga pakari i Iseraela i rave, te akaari maira e kua ekoko ratou no runga i ta Ezekiela i akakite mai. Auraka rava tatou e akatupu i tetai manako ekoko ki te au akamatakiteanga a te Atua.



^ ***mwb16 Aukute kapi 8 Apii i te Tuatua Mou ki te Tangata***

Me ka inangaro te reira tangata, akatuera i tetai atianga no te oki atu, na te vaoʼo anga i tetai puka me kore akaari i tetai vitio i roto i te jw.org. Kia tauta tatou i te oki i tetai nga rā i muri mai kia akara oonu atu i tei uriuriia ana. Te au akatutuanga ou e te tuanga apii na te au taeake, ka akatumuia ki runga i te au manako maata o te pene tataki tai i roto i te puka What Can the Bible Teach Us? (Kare i uriia ake ki roto i te reo Rarotonga) I roto i reira ka kite tatou i tetai au uianga e te au irava ke mai ei tauturu ia tatou kia oki akaou i te atoro me kore kia rave i tetai apii i roto ua i te Pipiria.



^ ***w16 Me kapi 32 Kia Puapinga Meitaki Mei ta Iehova i Oronga Mai***

mataiti 2008 kua rekareka tatou i te tuanga apii o Te Punanga Tiaki. Kua tataia teia no te Au Kite o Iehova, inara te vaira tetai au makatini tei tataia no te papuriki. Akapeea tatou e puapingaia ai mei te reira? Ka akamanako ana i tetai akatutuanga. Me pati koe i tetai tangata ki te Are Uipaanga Patireia e kua aere mai aia, mataora tikai koe. I te taeake e oronga ra i tana ako, ka akamanako koe i taau tangata i pati. Penei ka manako koe eaa ta tera tangata e manako ra no runga i tana i rongo e akapeea te ako i te taui anga i tona oraanga. Tei tupu, ka tukia toou ngakau e ka mataora atu koe i te reira tumu manako.

18 Ka tupu teia me tatau tatou i te au puka tei tataia no te papuriki. Ei akaraanga, te tuanga papuriki o Te Punanga Tiaki e te au atikara i runga i te jw.org, te akamārama maira i te Pipiria na roto i te au tuatua māmā ua kia mārama. Me tatau tatou i te reira, ka akaoonu atu i to tatou mārama e te inangaro i te au tuatua mou o te Pipiria tei kite takere tatou. Pera katoa, ka apii tatou i te au mataara ou kia akamārama atu i to tatou irinakianga i roto i te angaanga tutu aere. Pera katoa, ka riro te makatini Awake! ei akaketaketa i to tatou irinaki i roto i Tei Anga mai ia tatou. Ka tauturu katoa ia tatou kia paruru i to tatou irinakianga.​—E tatau ia 1 Petero 3:15.

19. Akapeea tatou me akaari i te tu āriki rekareka no te au mea ta Iehova i oronga mai?

19 Te taka meitaki ua ra, kua oronga mai a Iehova i te au ako e te au ikuikuanga kia puapinga tatou. (Mataio 5:3) Kia tatau e kia taangaanga ua rai tatou i te au akakiteanga pouroa tana i oronga mai. Me akapera tatou, ka puapingaia tatou e ka akaari kia Iehova i to tatou tu āriki rekareka no te au mea tana i oronga mai.​—Isaia 48:17.

[Manako Poto]

[1] (parakarapa 14) Kapiti mai i te nga puka Questions Young People Ask​—Answers That Work, Voriumu 1 e te 2, pera katoa te au atikara “Young People Ask,” tei tukuia ki runga i te website.




^ ***sn imene 35 Akameitaki i te Akakoromaki o te Atua***


Imene 35

Akameitaki i te Akakoromaki o te Atua


(2 Petero 3:15)


1. Iehova, Atua ngateitei,

Inangaro koe te tika.

Kī te enua te kino,

Mamae maata ïa noou.

Kare koe i taroaroa

Mei ta etai i manako.

Irinaki matou ia koe

No toou akakoromaki.

2. Tausani mataiti ia koe

Mei te rā okotai rai.

Vaitata to rā maata;

Kare e tavarevare.

Makitakita koe te ara,

Mareka me tatara ara.

Tapapa atu nei matou,

Akameitaki to ingoa.



(Akara katoa ia Luka 15:7; 2 Pete. 3:8, 9.)





^ ***cl kapi 112-114 “E Tuatua Tau Tona Au Mataara Ravarai”***


Te Tu Akaaroa e te Tuatua Tau Tiama o Iehova

9-11. (a) Eaa te piri anga i rotopu i to Iehova tuatua tau e tona tu akaaroa? (e) Akapeea te kitea angaia to Iehova tuatua tau e pera te tu akaaroa i roto i tana akonoanga i te au tangata ara ua?

9 To Iehova tuatua tau, mei tetai atu au tuanga o tona tu peretana aiteite kore, e tiama ia, kare i kore i tetai apinga. Te akatenitenianga ia Iehova, kua tata a Mose: “Te Mato ra, e tiama tana angaanga ra, e tuatua tau tona au mataara ravarai. E Atua pikikaa kore, ma te kore e kitea te tu tau kore ra; e tuatua tika e te tu tika ra aia.” (Deuteronomi 32:​3, 4, NW) E kino kore te au tuatua ravarai o te tuatua tau o Iehova​—kare rava e tukutuku ua, e kare rava e kino ana.

10 Te vaira te pirianga vaitata i rotopu i to Iehova tu tuatua tau e tona tu akaaroa. Te na ko ra a Salamo 116:5 e: “Ko te takinga-meitaki e te tuatua-tika [“tau ua,” The New American Bible] ta Iehova; e aroa oki to to tatou Atua.” Ae, e tau ua e te akaaroa to Iehova. Kare nga tu e tuke ana. Tana akonoanga i te tu akaaroa kare ia e te akameangiti ra i tona tu tuatua tau, mei te mea atura e e pakari tikai tona tu tuatua tau. Mari ra, te akaari putuputuia maira nga tu e ia i taua taime rai, e ma taua angaanga rai. Ka akamanako ana i tetai akaraanga.

11 Kua tu ia te au tangata ravarai e te ara e no reira te tau ra i te utunga a te ara​—te mate. (Roma 5:12) Inara kare a Iehova e mareka ana i te mate o te aronga ara. “E Atua koe, e akakore mairai i te ara, e te aroa ua, e te akaperepere mai.” (Nehemia 9:17) Noatu rai, no te mea e tapu aia, kare e rauka iaia te akatika ua i te tuatua tika kore. Akapeea, i reira, aia i te akaari anga i te tu akaaroa ki te au tangata tei tu ia e te ara? Ka kitea te pau anga i roto i te au tuatua mou akaperepere ravaia atu o te Tuatua a te Atua: ta Iehova oronga anga mai i te oko e ora no te au tangata ravarai. I te Pene 14 ka apii maata atu tatou no runga i teia akapapaanga aroa ua. E oonu tau uaia e i taua taime rai e e tu akaaroa teitei tikai. Na roto i te reira, ka rauka ia Iehova te akaari i te tu akaaroa ki te aronga ara tei tataraara koi akono tamou ei i tana au turanga o te tuatua tau tiama.​—Roma 3:​21-26.

E Pumaana Oki to Iehova Tuatua Tau

12, 13. (a) Eaa ra to Iehova tuatua tau i akavaitata atu ei ia tatou kiaia? (e) Eaa te taopenga tei rauka ia Davida no runga i to Iehova tuatua tau, e akapeea teia i te akapumaana anga ia tatou?

12 Kare to Iehova tuatua tau, i te tu manako kore te patoi ra ia tatou, mari ra e tu akaperepereia te akavaitata atura ia tatou kiaia. Te akataka meitaki ra te Pipiria i te tu aroa ua o te tuatua tau o Iehova, me kare te tuatua tika. Ka akara ana tatou i etai o te au tu pumaana te akono ra a Iehova i tona tuatua tau.

13 Te akakeu ra to Iehova tuatua tau tiama iaia kia akaari i te tu pikikaa kore e te tu tiratiratu ki tona au tavini. Kua kite mai te tata taramo ko Davida i teia turanga o to Iehova tuatua tau. Mei tana uaorai kite anga e mei tana apiianga i te au tu o te Atua, eaa ta Davida i taopenga? Kua akakite aia: “E mea inangaro oki na Iehova te tuatua-tau, kare oki aia e akaruke i tona aronga tapu ra. E vai rai ratou e tuatau ua atu.” (Salamo 37:28) Mei teaa te akapapu anga pumaana! Kare rava to tatou Atua e akaruke i te aronga tei vai tiratiratu kiaia. Ka rauka i reira ia tatou te irinaki ki runga i tona pirianga vaitata e tana akono anga aroa ua. Te akapapu maira tona tuatua tau i teia!​—Maseli 2:​7, 8.

14. Akapeea to Iehova manako anga i te aronga manuia kore i te kite angaia i roto i te Ture tana i oronga ki to Iseraela?

14 Te manako ra te tuatua tau tu-Atua i te au anoano o te aronga takinga kinoia. Te kitea ra to Iehova manako anga i te aronga tei ngere i te au apinga i roto i te Ture tana i oronga ki to Iseraela. Ei akaraanga, kua akono te Ture i te au akapapaanga takake kia akapapu e te akonoia ra te au matiroeroe e te au takaua. (Deuteronomi 24:​17-21) Te kiteanga e mei teaa te ngata o te oraanga no taua au pamiri, kua riro mai a Iehova uaorai e ko to ratou Akava e te Paruru mei te metua rai, ko tei “akatika i ta te matiroeroe, e ta te vaine takaua.” (Deuteronomi 10:18; Salamo 68:5) Kua akamatakite a Iehova i to Iseraela me takinga kino ratou i te au vaine paruru koreia e te au tamariki, ka akarongo mai aia i te aue a taua aronga ra. Kua tuatua oki aia: “Ka otooto toku riri i reira.” (Exodo 22:​22-24) Koi kore ei te riri e ko tetai tu maata o Iehova, te akaririia ra aia ma te riri tuatua tika no te au raveanga akakoro o te tu tau kore, koia tikai me ko te au tangata tei takinga kinoia e aronga akaaka e te aronga tauturu koreia.​—Salamo 103:6.

15, 16. Eaa tetai akakite anga umere tikai o te tu papaki tai kore o Iehova?

15 Te akapapu katoa maira a Iehova kia tatou nona ra e “ko tei kore e akono i te tu o te tangata, e te kore e rave i te tutaki.” (Deuteronomi 10:17) Kare mei te au tangata e manganui ma te mana me kare te akakeu anga, kare a Iehova i akamanaia e te apinga materia me kare te kite anga o vao. Kare ona tu papaki tai me kare manako iriiri i tetai. Ka akamanako ana i tetai akakite anga umere tikai o to Iehova tu papaki tai. Te tuatau no te riro anga mai ei aronga akamori mou iaia, ma te oraanga mutu kore ei manakonakoanga, kare i kotingaia ki tetai pupu tokoiti ua. Mari ra, “ko te mataku ra iaia, e ko te rave i te tuatua-tika, i te pa enua ravarai, ko tei kiteia mai ïa e ia.” (Angaanga 10:​34, 35) Te akatueraia nei teia manakonakoanga meitaki ki te katoatoa noatu to ratou turanga i roto i te taiate, te kara o to ratou pakiri, me kare te enua e noo ra ratou i roto. Kare ainei te reira i te tuatua tau mou meitaki roa?

16 Te vai katoa ra tetai turanga o te tuatua tau tiama o Iehova te tika ra e kia akamanakoia e kia akangateiteiia e tatou: te mataara o tana akono anga i te aronga tei aati i tana au turanga tuatua tika.





^ ***sn imene 38 Tuku i Taau Apainga Kia Iehova***


Imene 38

Tuku i Taau Apainga Kia Iehova


(Salamo 55)


1. Ariu mai na e Iehova,

Kia kite au ia koe.

Ariu mai ki taku pure,

Kore au e mataku.

(RIPITI)

Uri taau na apainga;

Na Iehova koe e tauturu.

Kare koe e ngaueue

Nana rai koe paruru.



2. Naringa e peau toku,

Ka rere mei te kino,

Ora mai mei te enemi,

Kua paruruia.

(RIPITI)

Uri taau na apainga;

Na Iehova koe e tauturu.

Kare koe e ngaueue

Nana rai koe paruru.



3. Kapiki au te Atua,

Pati tana paruru.

Oronga mai aia te au

E te maroiroi.

(RIPITI)

Uri taau na apainga;

Na Iehova koe e tauturu.

Kare koe e ngaueue

Nana rai koe paruru.





(Akara katoa ia Sala. 22:5; 31:1-24.)

















^ ***sn imene 30 Akamata a Iehova i Tana Tutara***


Imene 30

Akamata a Iehova i Tana Tutara


(Apokalupo 11:15)


1. Kaka tikai teia ra, Tutara te Atua.

Ziona tana toka Tiava.

Akateitei te reo. Imene rekareka.

Akateronoia te Karaiti.

(RIPITI)

Eaa ta te Patireia?

Upokotu, te tuatua mou.

Eaa ra etai atu?

Oraanga mutu kore.

Paapaa Iehova

No tona aroa mou.​



2. Tutara Karaiti, Vaitata te openga.

Ka ngaro atu to Satani ao.

Taime tutu teia. Manganui kia kite;

No tei maru kia turu i te Atua.

(RIPITI)

Eaa ta te Patireia?

Upokotu, te tuatua mou.

Eaa ra etai atu?

Oraanga mutu kore.

Paapaa Iehova

No tona aroa mou.​



3. Ariki ikiia. Mea umere tikai.

Apai aia ingoa o Iehova.

Tomo ki te iero; Pati Tana tauturu.

Tutara aia no te au mea tini.

(RIPITI)

Eaa ta te Patireia?

Upokotu, te tuatua mou.

Eaa ra etai atu?

Oraanga mutu kore.

Paapaa Iehova

No tona aroa mou.​





(Akara katoa ia 2 Samu. 7:22; Dani. 2:44; Apo. 7:15.)





^ ***w07 7/1 kapi 13 para. 11 E Mea Ora te Tuatua a Iehova Au Manako Maata mei te Puka a Ezekiela—I***

(Ezekiela 20:​1–​24:⁠27)

I te itu mataiti tuikaa anga, i te 611 M.T.N., kua aere mai ra te aronga pakari o Iseraela kia Ezekiela i te “ui ia Iehova.” Kua akarongo ratou i tetai tuatua enua roa o to Iseraela meameaau anga e tetai akamatakiteanga e ka ‘unui mai a Iehova i tana koke’ ki runga ia ratou. (Ezekiela 20:1; 21:⁠3) I te tuatuaanga ki te ariki o Iseraela (ko Zedekia), kua karanga a Iehova e: “Ka apai ke atu i te pare ariki, kiriti i te korona: ko teia, ka kore ia: ka akateitei i tei akaaka, e ka taakaaka i tei teitei. Naku e taruri ke, taruri ke, taruri ke, i te reira, e ka kore roa ïa te reira, e kia tae mai aia ra te pu tikai ra [ko Iesu Karaiti]; e naku e oronga atu nona.”​—⁠Ezekiela 21:​26, 27.



^ ***w11 8/15 kapi 9 Kua Tapapa Ratou i te Mesia***

Totouia Tona Oraanga Mua

 6. Akamarama mai akapeea a Genese 49:10 te akatupuia anga.

6 Ka anauia mai te Mesia mei te kopu tangata o Iuda i Iseraela. Mua ake ka mate ei te pateriareka ko Iakoba, kua akameitaki aia i tana au tamariki tamaroa, e kua totou e: “Kare te sepeta e taka ke ia Iuda, e te akava i roto i ona vaevae, e tae ua mai te Silo ra; e koia ta te pa enua e akarongo.” (Gene. 49:10) Manganui te aronga kite ngati Iuda i te tuatau i topa tei irinaki e no runga taua au tuatua ra i te Mesia. Akamata mai mei te tutara anga o te ariki o Iudea ko Davida, kua vai te tepeta (tutaraanga ngateitei) e te akava (te mana kia akaue) i te kopu tangata o Iuda. Te aiteanga o “Silo” “Koia Nona ra Ia; Koia Nona ra te Reira.” Ka taopenga te uanga ariki o Iuda kia “Silo” te Ariki tei akatinamouia, no te mea kua akakite te Atua kia Zedekia, te ariki openga o Iuda e ka orongaia taua tutaraanga ki te tangata tei iaia te tikaanga. (Eze. 21:26, 27) Ko Iesu anake te uanga o Davida i muri ake ia Zedekia, tei taputouia te taoonga ariki kiaia. I mua ake ka anau mai ei a Iesu, kua akakite te angera ko Gaberiela kia Maria e: “Na te Atua e oronga mai i te terono o tona metua o Davida nona: Ei iaia te au i te kopu-tangata o Iakoba e tuatau ua atu, kare rava ïa e kore tona basileia.” (Luka 1:32, 33) No reira, ko Iesu Karaiti a Silo, e uanga na Iuda, e na Davida.​—Mata. 1:1-3, 6; Luka 3:23, 31-34.



^ ***w14 10/15 kapi 10-11 Irinaki Papu i Roto i te Patireia***


14 Kua akakite a Iehova i tetai taputou kia Davida te Ariki o Iseraela i taito. Kua kapikiia teia taputou e ko te koreromotu a Davida. (E tatau ia 2 Samuela 7:12, 16.) Kua taputou a Iehova e ka na roto mai te Mesia i te uanga o Davida. (Luka 1:30-33) I roto i teia taputou, kua oronga mai a Iehova i tetai au akakiteanga ke mai no te papaanga o te Mesia. Akakite a Iehova e ko teia uanga na Davida “te pu tikai” te ka riro mai ei Ariki no te Patireia o te Atua. (Eze. 21:25-27) Ka vai rai te tutaraanga a Davida e tuatau ua atu no te mea “ka vai rai tona uanga [ko Iesu] e tuatau ua atu, e tona terono mei te rā ïa.” (Sala. 89:34-37) Ka papu ia tatou e ka vai apa kore ua rai te tutaraanga a te Mesia e ka vai rai te puapinga ka rauka mei tana tutaraanga e tuatau ua atu!





^ ***w07 7/1 kapi 14 para. 1 E Mea Ora te Tuatua a Iehova Au Manako Maata mei te Puka a Ezekiela—I***

Pauia te Au Uianga Tuatua Tapu:

21:3​—⁠Eaa te “koke” ta Iehova i kiriti mai mei tona vai ra? Te “koke” ta Iehova i taangaanga i te rave i tana akavaanga ki runga ia Ierusalema e Iuda, kua riro mai e ko te ariki o Babulonia ko Nebukanesa e tona vaeau. Penei ka kapiti katoa mai te reira i te tuanga o ta te Atua akaaerenga i te rangi o te au mea ora vaerua ririnui.



^ ***w07 7/1 kapi 14 para. 6 E Mea Ora te Tuatua a Iehova Au Manako Maata mei te Puka a Ezekiela—I***

23:​5-49. I te akonoanga i te au pirianga porotiki, kua taki atu ia Iseraela e Iuda kia akono i te akamorianga pikikaa a tona au oa pa enua. Kia paruru tatou mei te akatupuanga i te au pirianga ki te ao nei te ka takore i to tatou akarongo.​—⁠Iakobo 4:⁠4.



^ ***bh kapi 215 para. 3-kapi 216 para. 1 1914—E Mataiti Puapinga i Roto i te Totou Pipiria***


E NGAURU ua atu mataiti i mua ake, kua akakitekite te aronga apiipii Pipiria e ka tupu te au tupu anga puapinga i te 1914. Eaa teia au mea, e eaa te akakite anga tika te tou ra ki te 1914 ei mataiti puapinga ra?

Mei tei tataia i roto ia Luka 21:24, kua karanga a Iesu e: “E ka takatakaiia a Ierusalema e te au pa enua, e tae ua atu ki te tupuanga te au tuatau akatakaia no te au pa enua [“au tuatau o te Kenitara,” King James Version].” (NW) Ko Ierusalema te oire maata o te enua ngati Iuda​—te noo anga tutara o te au ariki mei te ngutuare o te Ariki ko Davida. (Salamo 48:​1, 2) Inara, e au ariki umere teia i rotopu i te au arataki o te pa enua. Kua noo ratou ki runga i te “terono a Iehova” ei komono no te Atua uaorai. (1 Paraleipomeno 29:23) No reira e akatutu anga a Ierusalema no te tutara anga a Iehova.

Akapeea e i naea, i reira, te tutara anga a te Atua i akamata ai i te ‘takatakaiia e te au pa enua’? Kua tupu teia i te 607 M.T.N. i te autu angaia a Ierusalema e te au Babulonia. Kua va mai i reira te “terono a Iehova,” e kua tamanamanataia te au ariki mei ia Davida mai. (2 Ariki 25:​1-26) Ka tupu ainei teia ‘takatakai anga’ e tuatau ua atu? Kare, no te mea te karanga ra te totou a Ezekiela no runga i te ariki openga o Ierusalema, ko Zedekia e: “Ka apai ke atu i te pare ariki, kiriti i te korona . . . e ka kore roa ïa te reira, e kia tae mai aia ra te pu tikai ra; e naku e oronga atu nona.” (Ezekiela 21:​26, 27) Te mea koia “te pu tikai ra” ki te pare ariki o te taoonga o Davida ko Iesu Karaiti. (Luka 1:​32, 33) No reira ka akamutu te ‘takatakai anga’ me riro mai a Iesu ei Ariki.





^ ***sn imene 45 Aere ki Mua!***


Imene 45

Aere ki Mua!


(Ebera 6:1)


1. E rimua ma te tu pakari mou!

Rave i te anoano o te Atua.

Tauta rai tatou te tavinianga,

Ka mareka Iehova.

Tuanga ta tatou katoa

Roto i ta Iesu i rave.

Irinaki tatou i te Atua,

Kia ngaueue kore.

2. E rimua ma te mataku kore!

Akakite te tuatua mutu kore.

Akapaapaa i te Atua,

Me tutu aere tatou.

Tamataku mai te enemi.

Auraka e oki ki muri.

Akakite te nuti rekareka,

Tae mai te Patireia.

3. E rimua ma te rave marie,

Kia meitaki atu to kotou karape.

Na te Atua kotou e akakeu.

Rekarekaanga mou.

Aroa kotou te tangata,

Tauta kia itae te ngakau.

Tauturu atu te katoatoa

Kia kaka te tuatua mou.



(Akara katoa ia Phili. 1:27; 3:16; Ebe. 10:39.)





^ ***cl kapi 114-117 “E Tuatua Tau Tona Au Mataara Ravarai”***


Kare i Akatakakeia Mei te Akautunga Anga

17. Akamarama mai eaa te au tu aiteite kore i roto i teia ao i kore ei i tamaki atu i to Iehova tuatua tau.

17 Penei ka manako etai: ‘I te mea e kare a Iehova e akatika ana i te tuatua tika kore, akapeea tatou i te akamarama anga i te mamae anga tau kore e te au raveanga kino te matauia nei i roto i teianei ao?’ Kare taua au tu aiteite kore e tamaki ana i to Iehova tuatua tau. Te au tu tau kore e manganui i roto i teia ao kino e tupu anga ia o te ara tei rauka mai i te au tangata ra mei ia Adamu. I roto i tetai ao kua iki te au tangata apa ua i to ratou uaorai au aerenga ara ua, kua maata te tu tau kore​—inara kare no tetai tuatau roa.​—Deuteronomi 32:5.

18, 19. Eaa te akaari maira e kare rava a Iehova e akakoromaki mutu kore i te aronga rave akakoro i te aati i tana au ture tuatua tika?

18 Koi akaari ei a Iehova i te tu akaaroa maata ki te aronga te akavaitata atura kiaia ma te ngakau tae, kare rava aia e akakoromaki ua atu i tetai turanga te akakino ra i tona ingoa. (Salamo 74:​10, 22, 23) Kare te Atua tuatua tau i tetai te ka akavareia; kare aia e paruru i te aronga rave akakoro i te kino mei te akavaanga kino te tau ra no to ratou aerenga oraanga. A Iehova “e Atua takinga-meitaki, e te aroa ua, e te akakoromaki maata, e te meitaki maata, e te tuatua-mou, . . . kare e tuatua ki te tangata kino e, e tangata kino kore.” (Exodo 34:​6, 7) E tika rai ki teia au tuatua, kua kite atu a Iehova i tetai taime no te akono i te akautunga anga ki runga i te aronga tei rave akakoro i te aati i tana au ture tuatua tika.

19 Ka akara ana, ei akatau anga, i ta te Atua akonoanga ia Iseraela taito. Noatu i te noo anga i roto i te Enua Taputouia, kua ripiti ua to Iseraela i te raveanga i te tu pikikaa ua. Noatu kua akatupu to ratou au aerenga kino i te “akaongoongo anga atu” ia Iehova, kare roa aia i akaatea viviki atu ia ratou. (Salamo 78:​38-41) Mari ra, kua akatotoa aroa ua aia i te au tuatau kia ratou kia taui i to ratou aerenga. Kua pati atu aia: “Kare rava oku e mareka anga i te mate o te tangata kino ra; kia ariu maira te tangata kino i tona aerenga kia ora: e ariu mai kotou, e ariu mai kotou i to kotou au aerenga kino; eaa oki kotou i inangaro ei ki te mate, e te ngutuare o Iseraela e?” (Ezekiela 33:11) Te manako anga i te oraanga ei mea akaperepereia, kua tuku taokioki ua a Iehova i tana au peroveta e raukai i to Iseraela i te uri mai mei to ratou au aerenga kino. Inara, i te maata anga o te taime, kua patoi taua au tangata ngakau ketaketa i te akarongo atu e te tataraara. I te openga ra, no tona ingoa tapu ra e te aite anga o te reira, kua tuku atu a Iehova ia ratou ki roto i nga rima o to ratou au enemi.​—Nehemia 9:​26-30.

20. (a) Te apii maira ta Iehova akonoanga i to Iseraela kia tatou i teaa no runga iaia? (e) Eaa te riona i riro ei ei akairo tau no to Iehova tuatua tau?

20 Te apii maata maira oki ta Iehova akono anga i to Iseraela kia tatou no runga iaia. Te kite ra tatou e te kite maira tona nga mata akara ua i te au tuatua tika kore e te akakeu oonuia ra aia e tana e kite atura. (Maseli 15:3) E akapapu anga katoa i te kite e te kimi ra aia i te akaari i te tu akaaroa me e tumu anga to te reira no te rave akapera. Kapiti mai, te kite ra tatou e kare rava e rave vivikiia ana tona tu tuatua tau. No to Iehova tu akakoromaki ua e te mamaeanga roa, e manganui te au tangata tei taopenga tarevake ua e kare rava aia e akono i te akavaanga ki rungao i te aronga kino. Inara kare te reira e tika ana, te apii katoa maira oki ta Iehova akono anga i to Iseraela ia tatou e e kotinga to te akakoromaki tu-Atua. E tu ngaueue kore to Iehova no te tuatua tika. Kare mei te au tangata rai, tei unui putuputu ki muri mei te akonoanga i te tuatua tau, kare rava aia e kore ana i te tu mataku kore kia tu no tei tika ra. Ma te tau ra, te riona ei akairo no te tuatua tau mataku kore te piri atura ma te vai anga o te Atua e tona terono.* (Ezekiela 1:10; Apokalupo 4:7) Ka papu ia tatou i reira e ka akatupu aia i tana taputou no te akakore i te tu tau kore mei te enua. Ae, ka taopengaia tana mataara akavaanga mei te ka aru mai: kia akono i te tu ngaueue kore i te ngai tau, kia akono i te tu akaaroa i te ngai te rauka ra.​—2 Petero 3:9.

Akavaitataanga Atu ki te Atua Tuatua Tau

21. Me akamaara tatou akapeea a Iehova i te akono anga i te tuatua tau, na roto i teea tu ta tatou manako anga iaia, e no teaa ra?

21 Me akamaaraara tatou e akapeea a Iehova i te akonoanga i te tuatua tau, auraka tatou e manako iaia ei akava pakari e te pumaana kore te manako ua ra i te tuku ua i te akavaanga ki runga i te aronga kino. Mari ra, kia akamanako tatou iaia ei Metua aroa ua e te ngaueue kore te akono ua ra i tana tamariki na roto i te mataara meitaki te rauka ra. Ei Metua tau, me kare tuatua tika, te akaaiteite ra a Iehova i te tu ngaueue kore no te tika ma te tu tangi aroa no tana tamariki i te enua nei, te umuumu ra i tana tauturu e te akakore anga i te ara.​—Salamo 103:​10, 13.

22. Aratakiia e tona tuatua tau, kua akariro a Iehova e kia rauka ia tatou teea manakonakoanga, e eaa ra aia i akono ei ia tatou na taua tu ra?

22 Mei teaa ta tatou akameitaki anga e e maata atu te o maira ki roto i te tuatua tau tu-Atua i te tuku ua anga i te utunga ki rungao i te aronga kino! Tei aratakiia e tona tuatua tau, kua akariro a Iehova e kia rauka ia tatou tetai manakonakoanga meitaki tikai​—tetai oraanga apa kore, e te ope kore i roto i tetai ao i reira te “vai tika anga o te tuatua-tika ra.” (2 Petero 3:13) Te akono ra to tatou Atua ia tatou na roto i teia mataara no te mea te kimi ra tona tuatua tau i te akaora kare i te akaapa. E tikai, te marama meitaki anga i te atea maata o te tuatua tau o Iehova te akavaitata atura ia tatou kiaia! I roto i nga pene e aru mai nei, ka akara matatio tatou akapeea a Iehova i te akaari anga i teia tu meitaki tikai.



^ para. 20 Ma te umere, te akaaite ra a Iehova iaia uaorai ki tetai riona i te akonoanga i te akavaanga ki runga i to Iseraela tu pikikaa ua.​—Ieremia 25:38; Hosea 5:14.






^ ***cl kapi 116 “E Tuatua Tau Tona Au Mataara Ravarai”***

Au Uianga Akamanako Anga


	Ieremia 18:​1-11 Akapeea a Iehova i te apiianga ia Ieremia e kare Aia e viviki ana i te rave atu i te akavaanga kino?



	Habakuka 1:​1-4, 13; 2:​2-4 Akapeea a Iehova i te akapapu anga ia Habakuka e kare rava Aia e akakoromaki mutu kore i te tu tau kore?



	Zekaria 7:​8-14 Eaa to Iehova manako no te aronga te takatakai ra i te au tika anga o tetai?



	Roma 2:​3-11 Eaa te tumu anga o te akava anga a Iehova i te au tangata tataki tai e pera te au pa enua?











^ ***sn imene 29 Aaere ma te Tiratiratu***


Imene 29

Aaere ma te Tiratiratu


(Salamo 26)


1. E te Atu, akava mai iaku,

Akara mai toku nei tiratiratu.

Makitoro marie mai iaku;

Tama toku ngakau, toku nei manako.

(RIPITI)

Ko au nei ra, Ka tamou marie

te tiratiratu, Tuatau uatu.



2. Kare au e noo ki roto i

Te aronga kino, e te pikikaa.

Auraka e apai i toku nei

Oraanga ki o te aronga kino.

(RIPITI)

Ko au nei ra, Ka tamou marie

te tiratiratu, Tuatau uatu.



3. Inangaro au i toou are,

Akono i taau akamorianga.

Takako au to atarau kaka,

Te akameitaki atu ia koe.

(RIPITI)

Ko au nei ra, Ka tamou marie

te tiratiratu, Tuatau uatu.





(Akara katoa ia Sala. 25:2.)

















^ ***sn imene 54 Ei Akarongo to Tatou***


Imene 54

Ei Akarongo to Tatou


(Ebera 10:38, 39)


1. Tuatua mai ana Iehova

Ki tona au peroveta.

E tana Tama no te tangata

‘Kia tataraara.’

(RIPITI)

Akarongo mou to tatou?

Akamatutu e oraʼi.

Taangaanga te reira.

Na teia e raukaʼi te ora mou.



2. Akarongo ta Iesu tuatua

Akakite Patireia.

Paruru to tatou tikaanga

Kia tuatua ua.

(RIPITI)

Akarongo mou to tatou?

Akamatutu e oraʼi.

Taangaanga te reira.

Na teia e raukaʼi te ora mou.



3. Tutau tinamou ngaueue kore

To tatou nei akarongo;

Noatu ka patoi te enemi,

Vaitata mai te ora.

(RIPITI)

Akarongo mou to tatou?

Akamatutu e oraʼi.

Taangaanga te reira.

Na teia e raukaʼi te ora mou.





(Akara katoa ia Roma 10:10; Ephe. 3:12; Ebe. 11:6; 1 Ioa. 5:4.)





^ ***w07 7/1 kapi 14 para. 2 E Mea Ora te Tuatua a Iehova Au Manako Maata mei te Puka a Ezekiela—I***

24:​6-14​—⁠Eaa ta te paka auri o te pani tunu kai e akatutu maira? Kua akaaiteia te koropiniia anga a Ierusalema ki tetai pani tunu kai. Te akatutu maira tona paka auri i te tu akono tau kore o te oire​—⁠te viivii, te pirianga tau kore, e te akamaringi anga toto tana i rave. E kino pakari tikai tona viivii e noatu te akatu anga i te pani ki runga i te koro ka e te akavera anga tikai i te reira, kare rai te paka auri i ma mai ana.



^ ***bh kapi 23-24 Te Pipiria—E Puka mei te Atua Mai***


E PUKA TOTOU

13. Eaa te au akakite anga ta Iehova i akauru i te peroveta ko Isaia kia tata no runga ia Babulonia?

13 Kua ki te Pipiria i te au totou e manganui, e maata tei akatupu takereia. Ka akamanako ana i tetai akaraanga. Na roto i te peroveta ko Isaia, tei noo i te varu anere mataiti M.T.N., kua totou a Iehova e ka takoreia te oire o Babulonia. (Isaia 13:19; 14:​22, 23) Kua orongaia te au akakite anga ei akaari e akapeea teia te tupu anga. Na te au vaeau tomo e tamaro i te kauvai o Babulonia e ka mati ki roto i te oire ma te kore e tamaki atu. Kare ko te reira ua. Kua akakite katoa mai te totou a Isaia i te ingoa o te ariki te ka autu ia Babulonia​—ko Kuro.​—Isaia 44:​27–​45:2.

14, 15. Akapeea etai au akakite anga o ta Isaia totou no Babulonia i te akatupu angaia?

14 I etai 200 mataiti i muri mai​—i te po o Okotopa 5/6, 539 M.T.N.​—kua patu puakapa tetai vaeau i te pae ia Babulonia. Koai tona akatere? Ko tetai ariki Peresia ko Kuro tona ingoa. Kua akanooia i reira te turanga no te akatupu anga o tetai totou umere. Inara ka tomo ainei te vaeau o Kuro ia Babulonia ma te kore e tamaki, mei tei totouia?

15 Te umukai ra te au Babulonia i te reira po e kua noo tinamou ua i roto i to ratou au patu oire mamaata. I te reira taime rai, ma te kikite kua akatae a Kuro i te vai o te kauvai tei tae ra na roto i te oire. Kare i roa kua papaku meitaki te vai no tona pupu tangata kia tikoti i te papa kauvai e tae atu ei ki te au patu o te oire. Inara akapeea to Kuro vaeau i te aere anga na roto i te au patu o Babulonia? Inara, i te reira po kua vaoo puapinga koreia te nga ngutupa o te oire kia ngaa ua!





^ ***sn imene 55 E Ora Mutu Kore Iora!***


Imene 55

E Ora Mutu Kore Iora!


(Ioane 3:16)


1. Te kite ra to ngakau,

Noo au te tangata?

Kua kore te mii,

Te aue, te mamae.

(RIPITI)

Imene maeva!

Tapapa i te ra

E karanga ai koe,

“Ora mutu kore!”



2. Aronga ruaine

Ka mapu akaou mai.

Kore te pekapeka,

Kare e mataku.

(RIPITI)

Imene maeva!

Tapapa i te ra

E karanga ai koe,

“Ora mutu kore!”



3. Ka kite tatou katoa

Parataito ngateitei.

Akameitaki tatou

Tei Anga ia tatou.

(RIPITI)

Imene maeva!

Tapapa i te ra

E karanga ai koe,

“Ora mutu kore!”





(Akara katoa ia Iobu 33:25; Sala. 72:7; Apo. 21:4.)





^ ***cl kapi 118-121 “E Tu Tau Kore Aina Tei te Atua?”***


 1. Akapeea tatou i te akakino angaia e te au tupu anga o te tu tau kore?

KUA keiaia te moni akaputu a tetai vaine ruaine takaua. Kua akarukeia tetai pepe paruru koreia e tetai metua ngakau manako kore. Kua tukunaia tetai tangata ki roto i te are auri no te ta ua kare nana i rave. Eaa toou manako no teia au tupu anga? Papu, e te tamanata takitai ra te reira ia koe, e e tau kia pera. E au anoano pakari to tatou te au tangata no te tika e te tarevake. Me raveia te tu tau kore, kua riri tatou. Kua inangaro tatou e kia tutakiia te tangata tei akakinoia e kia akautungaia tei rave i te kino. Me kare teia e tupu, penei ka umere tatou: ‘Te kite ra ainei te Atua e eaa te tupu ra? Eaa ra aia i kore ei e rave i te angaanga?’

 2. Akapeea a Habakuka i te ariu anga ki te tu tau kore, e eaa a Iehova i kore ei i akaapa iaia no teia?

2 I te tuatua enua i aereia mai, kua ui te au tavini pikikaa kore o Iehova i te au ui anga mei te reira rai. Ei akaraanga, kua pure te peroveta ko Habakuka ki te Atua: “Eaa ra koe i akariro ei iaku nei kia kite i te tu tau kore kino roa? Eaa koe i akatika uai i te rave anga kino, te akono kore i te ture, te ta ua, e te takinokino kia totoa aere i te au ngai ravarai?” (Habakuka 1:3, Contemporary English Version) Kare a Iehova i akaapa ana ia Habakuka no tana ui anga tau, Nana oki i tuku ki roto i te au tangata te manako o te tuatua tau. Ae, kua akameitaki a Iehova ia tatou ma tetai vaito anga tau o tona tu oonu roa o te tuatua tau.

Makitakita a Iehova i te Tu Tau Kore

 3. Eaa i tuatuaiai e te kite maata atura a Iehova i te tu tau kore ia tatou ra?

3 Kare a Iehova e manako kore mai ana i te tu tau kore. Te kite maira aia i tei tupu ra. No to Noa tuatau, te akakite maira te Pipiria kia tatou: “E kite akerā Iehova, e kino maata to te tangata i te enua nei, e kua kino anake te au manako katoa, e te akakoroanga katoa o to ratou ngakau i te au rā katoa ra.” (Genese 6:5) Ka akamanako ana i te puapinga o taua tuatua. E putuputu te taime, kua akanooia to tatou manako no te tu tau kore ki runga i tetai au tupu anga tokoiti ua tei akarongoia me kare kua o atu tatou ki roto. Ei tuke anga, te kite ra a Iehova i te tu tau kore i te koropu katoa. Te kite pouroa maira aia i te reira! E maata atu i te reira, te kite ra aia i te au anoano o te ngakau​—te manakoanga viivii i muri i te au raveanga tau kore.​—Ieremia 17:10.

4, 5. (a) Akapeea te Pipiria i te akaari anga mai e te manako maira a Iehova i te aronga tei akono tau kore ia? (e) Akapeea a Iehova i te akakeu angaia e te tu tau kore?

4 Inara e maata atu ta Iehova e rave ra i te akara ua anga mai i te tu tau kore. Te manako katoa maira aia i te aronga tei takinga kinoia e te reira. I te akono kino angaia tona iti tangata e te au pa enua enemi, kua taitaia tikai a Iehova i ta “ratou aue i te aronga i tinai-mate mai ia ratou, e te akaao ia ratou ra.” (Akava 2:18) Penei kua kite ana koe i te maata o ta etai tangata kiteanga i te tu tau kore, te maata atu ia i ta ratou manako kore anga i te reira. Kare a Iehova e manako akapera ana! Kua kite ana aia i te tu tau kore ma te maata no etai 6,000 mataiti, inara kare rava aia i ngaueue ana i tona riri anga i te reira. Mari ra, te akapapu maira te Pipiria kia tatou e ko te au apinga mei te “arero pikikaa,” “te rima i maringi ei te toto ara kore ra,” e “te kite pikikaa, e tuatua i te tuatua pikikaa ra” e au apinga ia te rikarika ra aia.​—Maseli 6:​16-19.

5 Ka akara, katoa, i ta Iehova akaapa anga pakari i te tu tau kore o te aronga arataki o Iseraela. “Kare ainei tei ia kotou te kite i te tuatua-tau?” i akauru ei aia i tana peroveta kia ui kia ratou. I muri mai i te akatakaanga na roto i te au tuatua taka meitaki i ta ratou akakino anga i to ratou mana, kua totou a Iehova i te tupu anga no teia aronga pikikaa: “Ei reira ratou e kapiki atu ei kia Iehova, kare ra aia e akarongo mai ia ratou; e puroku ra aia i tona mata ia ratou i taua tuatau ra; no te mea kua kino ïa ta ratou au ravenga.” (Mika 3:​1-4) Mei teaa te reka kore o Iehova i te tu tau kore! Eaa oki, kua kite mua ana aia uaorai i te reira! No te au tauatini mataiti, kua akakoko tau kore ana a Satani iaia. (Maseli 27:11) Pera katoa, kua akakeuia a Iehova e te rave anga kino roa atu o te tu tau kore i te tamate angaia tana Tamaiti, tei “kore roa i rave i te ara,” ei tangata kino. (1 Petero 2:22; Isaia 53:9) Te taka meitaki ra, kare a Iehova e manako kore mai ana e kare katoa i papaki tai no te tumatetenga o te aronga te mamae ra i te tu tau kore.

 6. Akapeea tatou me ariu atu me aro atu i te tu tau kore, e no teaa ra?

6 Inara, me kite atu tatou i te tu tau kore​—me kare me riro mai tatou uaorai ei tangata akono tau koreia​—e mea natura ua no tatou kia akono akapera. Kua maaniia tatou i roto i to te Atua tu, e e patoi anga te tu tau kore no te komono anga ia Iehova ra. (Genese 1:27) Eaa, i reira, te Atua i akatika ei i te tu tau kore?

Te Maro Anga o te Mana Ngateitei o te Atua

 7. Akataka mai akapeea to Iehova tu ngateitei i te akaao angaia.

7 Te pau anga ki teia ui anga te piri atura ki tetai maro anga o te mana ngateitei. Mei ta tatou i kite ana, kua rauka i Tei Anga te tika anga kia tutara ki rungao i te enua e te aronga e noo ra i roto i reira. (Salamo 24:1; Apokalupo 4:11) Inara, i te akamata anga o te tuatua enua o te tangata, kua akaaoia te mana ngateitei o Iehova. Akapeea teia i te tupu anga mai? Kua akaue a Iehova i te tangata mua, ko Adamu, auraka e kai mei tetai rakau i roto i te aua o tona kainga Parataito. Me akarongo kore aia? “Ka mate ïa koe,” i akakite atu ei te Atua kiaia. (Genese 2:17) Kare i ngata ana te akono i ta te Atua akauenga kia Adamu me kare ki tana vaine, kia Eva. Noatu rai, kua akairinaki a Satani ia Eva e kua pakari tikai ta te Atua arai anga. Eaa te ka tupu me kai aia mei te reira rakau? Kua akakite tika atu a Satani kia Eva: “Kare rava korua e mate: Kua kite oki te Atua e, i te rā e kai ei korua i to reira, ka puera ïa to korua mata, e ka riro korua mei te Atua ra te tu, i te kite i te meitaki e te kino.”​—Genese 3:​1-5.

 8. (a) Eaa ta Satani i taiku no runga i tana tuatua kia Eva? (e) Eaa ta Satani i akaao no runga i to te Atua tu ngateitei?

8 I roto i teia tuatua kua karanga a Satani kare anake a Iehova i tapu i tetai tuatua puapinga mei ia Eva pera katoa kua pikikaa Aia kiaia. Kua matakite oki a Satani auraka kia uiui i te tika anga o te mana ngateitei o te Atua. Inara kua akaao aia i te tu tika tikai, te tano anga tikai, e te tuatua tika o te reira. Tera te aite anga, kua akakite aia e kare a Iehova i akono i Tona mana ngateitei na roto i tetai mataara tuatua tika e ei meitaki no te au tangata i raro ake Iaia.





^ ***sn imene 41 Akamori ia Iehova i To Ouanga***


Imene 41

Akamori ia Iehova i To Ouanga


(Koheleta 12:1)


1. Akaperepere a Iehova

Ia kotou tana tamariki.

Takinga meitaki ia kotou

Na roto i to kotou metua.

2. Akarongo ki toou metua,

Eiaa e akariri atu.

Me mareka mai a Iehova,

Ka mataora atu ïa kotou.

3. Kia akamaara ua rai

I te Atua i to ouanga.

Na toou tu akono Atua,

Rekareka to Iehova ngakau.



(Akara katoa ia Sala. 71:17; Aue 3:27; Ephe. 6:1-3.)

